
dente ao prexudicado, e os numeros de sinistro e pdliza
de seguro que consten no rexistro de sinistros da enti-
dade aseguradora; a consulta podera ser contestada por
calquera medio que permita acreditar o envio e a recep-
cioén da contestacion, de acordo co que dispona a resolu-
cién que para o efecto dite a Direccion Xeral de Seguros e
Fondos de Pensiéns.

3. Paraosefectos do disposto no punto 2 do artigo 25
do texto refundido da Lei sobre responsabilidade civil e
seguro na circulacion de vehiculos de motor, considérase
que existe interese lexitimo do prexudicado en obter
informacion sobre a identidade do propietario, condutor
ou titular do vehiculo no suposto de que, para o total
resarcimento dos danos, so se poida reclamar contra esas
persoas.

Artigo 28. Control da obriga de se asegurar.

O control da obriga de se asegurar realizarase
mediante a colaboracion entre o Ministerio de Economia
e Facenda, a través do Consorcio de Compensacion de
Seguros, e o Ministerio do Interior, a través da Direccion
Xeral deTréfico, que poderan ceder, entre si, os datos que
figuren nos seus ficheiros automatizados que expresa-
mente prevexan esta cesion.

O procedemento de cesiéon de datos regularase
mediante resolucion conxunta da Direccion Xeral de
Seguros e Fondos de Pensiéns e da Direccion Xeral de
Trafico.

O d6rgano responsable do ficheiro adoptara as medi-
das técnicas e organizativas que sexan necesarias para
asegurar a confidencialidade, seguranza e integridade
dos datos e para facer efectivas as garantias, obrigas e
dereitos reconecidos na Lei organica 15/1999, do 13 de
decembro, de proteccion de datos de caracter persoal.

Disposicién adicional primeira. Publicacion da relacion
de centros sanitarios e entidades aseguradoras que
subscriban convenios para a asistencia a lesionados
de trafico.

A Direccion Xeral de Seguros e Fondos de Pensions
publicara, no Boletin Oficial del Estado, a relacién dos
centros sanitarios e servizos de emerxencias médicas e
das entidades aseguradoras que subscriban convenios
para a asistencia a lesionados de trafico.

Disposicién adicional segunda. Seguro especial para
probas deportivas.

Para os riscos derivados das probas deportivas nas
cales intervenan vehiculos de motor, celebrados en circui-
tos especialmente destinados para o efecto ou habilitados
para as devanditas probas, deberase subscribir un seguro
especial destinado a cubrir a responsabilidade civil dos
condutores intervenientes, polos importes das coberturas
obrigatorias establecidas no texto refundido da Lei sobre
responsabilidade civil e seguro na circulacion de vehicu-
los de motor.

ANEXO

Ficheiro informativo de vehiculos asegurados (FIVA)

1. Finalidade e usos previstos do ficheiro:

a) Subministracion de informacién aos implicados
nun accidente de circulacion.
b) Control da obriga de aseguramento.

2. Persoas ou colectivos de orixe dos datos: tomado-
res de contratos de seguro.

3. Procedencia e procedemento de recollida: reco-
llida mediante unha primeira remisién de datos polas

entidades aseguradoras e posterior actualizacion diaria
destes.

4. Estrutura basica do ficheiro: entidade asegura-
dora, data de envio dos datos, matricula, cédigo identifi-
cativo da marca e modelo do vehiculo, data de inicio da
vixencia do contrato, data de finalizacion do periodo de
cobertura, data de cesamento de vixencia, tipo de con-
trato, nome e enderezo do representante para a tramita-
cion e liquidacién de sinistros designado pola entidade
aseguradora en cada un dos Estados do Espazo Econé-
mico Europeo. Tratase dun ficheiro automatizado.

5. Cesion dos datos:

a) A implicados en accidentes de circulacion e, na
sUa representacion, as suas entidades aseguradoras.

b) Ao Ministerio do Interior, a través da Direccién
Xeral deTrafico.

¢) Ao Ministerio Fiscal, aos xuices e tribunais.

d) A Ofesauto.

e) Aos organismos de indemnizacién doutros Esta-
dos do Espazo Econdmico Europeo.

f) Aos organismos de informacion doutros Estados
do Espazo Econdmico Europeo.

g) Aosfondos de garantia doutros Estados do Espazo
Econdmico Europeo.

h) Aos centros sanitarios e servizos de emerxencias
médicas que subscriban convenios co Consorcio de Com-
pensacion de Seguros e as entidades aseguradoras para a
asistencia a lesionados de trafico.

6. Organo responsable: Consorcio de Compensacion
de Seguros.

7. Servizo ou unidade ante a cal o afectado pode
exercer os seus dereitos: Consorcio de Compensaciéon de
Seguros, con sede no Paseo de la Castellana, numero 32.
28006 Madrid.

8. Medidas de seguranza: nivel medio.

MINISTERIO DE INDUSTRIA,
TURISMO E COMERCIO

REAL DECRETO 1431/2008, do 29 de agosto,
polo que se modifican determinadas disposi-
cions regulamentarias en materia de propie-
dade industrial. («<BOE» 223, do 15-9-2008.)

14979

O numero 4 do artigo 29 da Lei 17/2001, do 7 de de-
cembro, de marcas, relativo & obriga de designar un
domicilio en Espana para os efectos de notificacions que
teNen os que sexan parte nun procedemento ante a Ofi-
cina Espanola de Patentes e Marcas en que actuen por si
mesmos e non tefan domicilio nin sede en Espana, foi
declarado pola Comision Europea incompatible co artigo
49 do Tratado da Unidn Europea ao considerar que o seu
contido supdn unha restricidon & libre prestacion de servi-
zos dentro da Comunidade Europea. Por iso, procedeuse,
con caracter urxente, a modificar o dito nimero, mediante
a inclusion da disposicion derradeira sexta da Lei 53/2007,
do 28 de decembro, sobre o control do comercio exterior
de material de defensa e dobre uso, dando unha nova
redaccion ao artigo 29.4 da Lei para suprimir a dita obriga
de designar un domicilio en Espana para os efectos de
notificaciéns.

Isto leva consigo, como consecuencia obrigada, a
modificacion dos artigos 1.1.c) e 56.1 e 3 do Regulamento
de execucion da Lei de marcas, aprobado polo Real
decreto 687/2002, do 12 de xullo, que se ven afectados

polos cambios introducidos na dita lei. Paralelamente, e
por razons de concordancia, posto que o artigo 29 da Lei
de marcas é aplicable a todas as modalidades da propie-
dade industrial, segundo a disposicion adicional segunda
da Lei 20/2003, do 7 de xullo, de proteccidon xuridica do
deseno industrial, foi preciso modificar o artigo 4.1.b) do
Regulamento de execucién da Lei de patentes e a disposi-
cion adicional segunda do Regulamento de execucion da
Lei de proteccién xuridica do desefo industrial, para
estender as patentes e as creacions de forma o mesmo
réxime de notificacions previsto para as marcas en todos
os supostos en que o domicilio do interesado se encontre
féra de Espana.

Ademais dos cambios derivados da modificacion
legal citada, aproveitouse a reforma para realizar outras
adecuacions en temas puntuais, como son a determina-
cion dos prazos para contestar aos reparos na tramitacion
de expedientes de marcas internacionais, que se regula
no numero 2 do artigo 20 do Regulamento de execucion
da Lei de marcas, asi como na representacion ante a Ofi-
cina Espanola de Patentes e Marcas.

Con obxecto de axilizar e adaptar a acreditacion da
representacion nos casos de tramitacion electronica
engadense dous novos numeros ao artigo 57 do citado
Regulamento da Lei de marcas, onde se prevé que se
poida achegar un arquivo electrénico que contefna a copia
integra do poder orixinal para os actos que non impliquen
renuncia, alleamento, gravame ou limitacién de dereitos,
sen prexuizo de que, en caso de desistencia da solicitude
ou por razons de seguranza, de oficio ou logo de xustifica-
cion dalgunha das partes, se deba achegar o poder orixi-
nal nos prazos previstos no novo numero 7 do artigo 57. O
réxime faise extensivo as restantes modalidades da pro-
piedade industrial a través da xa mencionada modifica-
cion da disposicion adicional segunda do Regulamento
de execucion da Lei de proteccion xuridica do deseno
industrial.

Tamén se regulan e sistematizan os supostos de non-
admision e desistencia das oposicions nos distintos pro-
cedementos legais que as recollen, para o cal se modifi-
can as correspondentes normas regulamentarias.

Ademais dos cambios mencionados introducironse
outros no Regulamento de execucién da Lei de patentes,
que practicamente permaneceu inalterado desde a sua
aprobacion en 1986, mesmo cando varios dos seus pre-
ceptos foron derrogados pola Lei 30/1992, do 26 de no-
vembro, de réxime xuridico das administraciéns publicas
e do procedemento administrativo comun (LRX-PAC), e
polo Real decreto 441/1994, do 11 de marzo, que aprobou
o Regulamento de adecuacion a esta dos procedementos
en materia de propiedade industrial. Entre estes cambios
estd a adaptacion expresa do artigo 15 as exixencias da
mencionada LRX-PAC e, como novidade fundamental,
modificase o artigo 29 do Regulamento de execucion da
Lei 11/1986, do 20 de marzo, de patentes, ampliando o
contido do informe sobre o estado da técnica, para incluir
como parte deste unha opinion escrita, preliminar e sen
compromiso, sobre a patentabilidade da invencidn.

Esta ultima modificacion relativa & mellora do servizo
prestado coa realizacion do informe sobre o estado da
técnica pretende incorporar ao noso sistema nacional de
concesion de patentes, dentro da politica de calidade e
tomando como referencia os sistemas mais avanzados da
nosa contorna, o modelo xa xeneralizado para todas as
patentes que se solicitan para Espana por via europea e
para os servizos de busca ofrecidos pola Oficina Espanola
de Patentes e Marcas como autoridade encargada da
busca internacional no marco do sistema instaurado polo
Tratado de Cooperacion en Materia de Patentes.

Finalmente, na acta de revision do Convenio sobre a
patente europea do 29 de novembro de 2000, que entrou
en vigor o 13 de decembro de 2007, introdicese un novo
procedemento de limitacién das patentes europeas cen-

tralizado na Oficina Europea de Patentes e permitese aos
Estados contratantes exixir que, para que unha patente
europea limitada segundo o novo procedemento tena
efectos no pais, o seu titular deba presentar unha tradu-
cion na lingua oficial do Estado no prazo de tres meses
contado desde a data en que a mencidon da limitacion se
publique no Boletin Europeo de Patentes. No caso de
Espana é o idioma espanol pola sua condicion de Estado
membro do convenio. Para incluir esta posibilidade modi-
ficaronse os artigos 7 e 8 do Real decreto 2424/1986, do 10
de outubro, relativo a aplicaciéon do Convenio sobre con-
cesion de patentes europeas feito en Munic o 5 de outu-
bro de 1973.

Na elaboracion deste real decreto contouse coa parti-
cipacién das principais asociacions e representantes dos
sectores afectados relacionados co contido que se modi-
fica.

Este real decreto ditase en virtude do artigo 149.1.9.°
da Constitucién, que atrible ao Estado a competencia
exclusiva en materia de lexislaciéon sobre propiedade
industrial.

Na sua virtude, por proposta do ministro de Industria,
Turismo e Comercio, logo de aprobacién da ministra de
Administracions Publicas, de acordo co Consello de
Estado e logo de deliberacion do Consello de Ministros na
sUa reunion do dia 29 de agosto de 2008,

DISPONO:

Artigo primeiro. Modificacion do Regulamento para a
execucion da Lei 11/1986, do 20 de marzo, de patentes,
aprobado polo Real decreto 2245/1986, do 10 de outu-
bro.

O Regulamento para a execucion da Lei 11/1986,
do 20 de marzo, de patentes, aprobado polo Real
decreto 2245/1986, do 10 de outubro, queda redactado
nos seguintes termos:

Un. A letra b) do numero 1 do artigo 4 queda redac-
tada do seguinte modo:

«b) Nome e apelidos ou denominacion social do
solicitante, a sua nacionalidade e domicilio. De tra-
tarse do nome das persoas xuridicas, identificaranse
pola sua razén social ou de acordo coas disposicions
legais polas que se rexan. As persoas fisicas debe-
ran facer constar o numero do seu documento de
identidade. No caso de estranxeiros, constard o seu
numero de identidade de estranxeiro (NIE) ou, no
seu defecto, o do seu documento de identidade ou
pasaporte.

No suposto de que o solicitante actie por si
mesmo e non tena domicilio nin sede social en terri-
torio do Estado espanol deberad designar, para os
efectos de notificacions, un enderezo postal en
Espana ou, alternativamente, indicar que as notifica-
ciéns lle sexan dirixidas por correo electrénico ou
por calguera outro medio técnico de comunicacion
de que dispona a Oficina Espanola de Patentes e
Marcas, sen prexuizo do disposto no artigo 155.2 da
Lei 11/1986, do 20 de marzo, de patentes.»

Dous. A letra b) do numero 1 do artigo 14 queda
redactada do seguinte modo:
«b) Unha descricion da invencion malia non
cumprir cos requisitos formais establecidos.»
Tres. O artigo 15 queda redactado do seguinte
modo:
«Artigo 15.

1. Dentro dos dez dias seguintes ao da recep-
cién da solicitude o érgano competente examinara

se esta relne os requisitos necesarios para obter
unha data de presentacion exixidos no numero 1 do
artigo 22 da Lei 11/1986, do 20 de marzo, e no artigo
14 deste regulamento, e se a taxa de solicitude foi
aboada.

2. Se do dito exame resulta que a solicitude
non reune os requisitos necesarios para obter unha
data de presentacién ou que a taxa de solicitude non
foi aboada, os defectos observados comunicaranse
ao solicitante ou ao seu representante para que 0s
repare no prazo dun mes, con indicacion de que, de
non o facer asi, se considerard que desiste da sua
solicitude. A resolucion que o tena por desistido
deberase notificar.

3. Se os defectos son corrixidos en prazo,
outorgarase como data de presentacion a que
corresponda ao dia en que a documentacion rectifi-
catoria foi presentada no érgano competente para
recibir a solicitude. Non obstante, se o defecto con-
sistir s6 na falta de pagamento da taxa e esta for
integramente aboada dentro do prazo citado, non se
modificard a data de presentacion inicial da solici-
tude de patente.

4. No caso de gque a solicitude sexa rexeitada
os documentos remitidos serdn devoltos ao solici-
tante e a taxa eventualmente aboada seralle reem-
bolsada.»

Catro. Os numeros 4 e 6 do artigo 29 terdn a seguinte
redaccion:

«4. O informe sobre o estado da técnica debera
distinguir nos documentos mencionados entre os
que foron publicados antes da data de prioridade,
entre a data de prioridade e a data de presentacién e
na data de presentacién ou posteriormente. O
informe sobre o estado da técnica mencionara a cla-
sificacion da solicitude de patente, segundo a clasi-
ficacion internacional.»

«6. O informe sobre o estado da técnica incluira
unha opinidn escrita, preliminar e sen compromiso,
acerca de se a invencion obxecto da solicitude de
patente cumpre aparentemente os requisitos de
patentabilidade establecidos na lei e, en particular,
con referencia aos resultados da busca, se a inven-
cion se pode considerar nova, implica actividade
inventiva e é susceptible de aplicacion industrial.»

Cinco. Modificase o numero 3 e engadense dous
novos numeros 4 e 5 ao artigo 45, coa seguinte redac-
cion:

«3. A oposicion non se admitira:

a) Cando o escrito de oposicion se presentase
fora de prazo.

b) Cando non se aboase a taxa de oposicion.

c) Cando o escrito de oposicion non permita
identificar inequivocamente a solicitude contra a cal
se formula oposicion, a identidade do oponente ou
os motivos en que se funda.

d) Cando non se presentase o poder de repre-
sentacion en prazo.

No suposto previsto nas alineas b), c) e d), dara-
selle ao oponente a oportunidade de remediar os
defectos ou presentar alegacidons no prazo de dez
dias, e non se admitirad a oposicion se aqueles per-
sisten cando remate o dito prazo.

4. Se o escrito de oposicion non se axusta as
demais disposicions deste real decreto notificaran-
selle as irregularidades observadas ao oponente
para que as repare no prazo dun mes, con indicacion
de que, de non o facer asi, se considerard que
desiste da oposicion. A resolucidén que pona fin ao

procedemento pronunciarase, de forma expresa,
sobre a circunstancia que da lugar a que sexa tido
por desistido.

5. Unha vez finalizado o prazo para a presenta-
cion de oposicidns, dardselle traslado ao solicitante
das que fosen admitidas e non se tenan por desisti-
das, e este dispora do prazo de dous meses para
reparar os defectos formais imputados a solicitude,
para modificar as reivindicacions se asi o considera
oportuno e para formular as alegaciéns que consi-
dere pertinentes.»

Artigo segundo. Modificacion do Real decreto 2424/1986,
do 10 de outubro, relativo a aplicacion do Convenio
sobre a concesion de patentes europeas feito en
Mudunic o 5 de outubro de 1973.

O Real decreto 2424/1986, do 10 de outubro, relativo a
aplicacion do Convenio sobre a concesién de patentes
europeas, feito en Munic o 5 de outubro de 1973, modifi-
case nos seguintes termos:

Un. O artigo 7 quedara redactado como segue:

«Cando a Oficina Europea de Patentes conceda
unha patente europea que designe a Espana, o titu-
lar da patente debera proporcionar & Oficina Espa-
nola de Patentes e Marcas unha traducion para o
espanol do fasciculo, asi como nos supostos en que
a patente fose modificada durante o procedemento
de oposicién ou limitada pola Oficina Europea de
Patentes. De faltar a traducion, a patente non produ-
cirad efectos en Espana.»

Dous. O artigo 8 queda redactado como segue:

«A traducion para o espanol do texto da patente
europea debera remitirse a4 Oficina Espanola de
Patentes e Marcas no prazo de tres meses contado
desde a data de publicacién no «Boletin Europeo de
Patentes» da mencién da concesion da patente ou,
se € 0 caso, da mencion da decisidn relativa a oposi-
cién ou & limitacion.

Unha copia dos debuxos que figuren no fasci-
culo da patente europea deberd acompanar a tradu-
ciéon, mesmo cando non contena expresions que
precisen traducién.

Asi mesmo, cando o titular non tena domicilio
nin sede social en Espana sera necesario que a tra-
ducion do texto sexa realizada por un axente da
propiedade industrial acreditado ante a Oficina
Espanola de Patentes e Marcas ou por un intérprete
xurado nomeado polo Ministerio Espanol de Asun-
tos Exteriores e Cooperacion.»

Artigo terceiro. Modificacion do Real decreto 812/2000,
do 19 de maio, polo que se establece a aplicacion do
procedemento de concesion con exame previo para
as solicitudes de patentes no sector da alimentacion.

Engadense dous novos nimeros 3 e 4 ao artigo 4 do
Real decreto 812/2000, do 19 de maio, polo que se esta-
blece a aplicacion do procedemento de concesién con
exame previo para as solicitudes de patentes do sector da
alimentacion, coa seguinte redaccion:

«3. A oposicion non se admitira:

a) Se o escrito de oposicion non se presentou
dentro do prazo previsto no numero 1.

b) Se non se aboou a taxa de oposicion.

c¢) Cando o escrito de oposicion non permita
identificar inequivocamente a solicitude contra a cal
se formula oposicién, a identidade do oponente ou
os motivos en que se funda.

d) Cando non se presentase o poder de repre-
sentacion en prazo.

Nos supostos previstos nas alineas b), c) e d),
daraselle ao oponente a oportunidade de remediar
os defectos ou presentar alegacions no prazo de 10
dias, e non se admitirad a oposicion se aqueles per-
sisten cando remate o dito prazo.

4. Se o escrito de oposicion non se axusta as
demais disposicions deste real decreto, notifica-
ranse as irregularidades observadas ao oponente
para que as repare no prazo dun mes, con indicacion
de que, de non o facer asi, se considerara que
desiste da oposicion. A resolucion que pona fin ao
procedemento pronunciarase, de forma expresa,
sobre a circunstancia que da lugar a que sexa tido
por desistido.»

Artigo cuarto. Modificacion do Regulamento para a exe-
cucion da Lei 17/2001, do 7 de decembro, de marcas,
aprobado polo Real decreto 687/2002, do 12 de xullo.

O Regulamento para a execucion da Lei 17/2001, do 7
de decembro, de marcas, aprobado polo Real decreto
687/2002, do 12 de xullo, queda modificado nos seguintes
termos:

Un. A alineac)do nimero 1 do artigo 1 queda redac-
tada do seguinte modo:

«c) No suposto de que o solicitante actue por si
mesmo e non tefa domicilio nin sede social en terri-
torio do Estado espanol debera designar, para os
efectos de notificacions, un enderezo postal en
Espana ou, alternativamente, indicar que as notifica-
cions lle sexan dirixidas por correo electréonico ou
por calquera outro medio técnico de comunicacion
de que dispofna a Oficina Espahola de Patentes e
Marcas, sen prexuizo do disposto no artigo 155.2 da
Lei 11/1986, do 20 de marzo, de patentes.»

Dous. O artigo 19 queda redactado do seguinte
modo:

«1. A Oficina Espanola de Patentes e Marcas
non admitira a oposicion:

a) Se o escrito de oposicion non se presentou
dentro do prazo previsto no artigo 17.1.

b) Se non se aboou a taxa de oposicion.

c¢) Cando o escrito de oposicion non permita
identificar inequivocamente a solicitude contra a cal
se formula oposicién, a identidade do oponente ou
a marca ou o dereito anterior en virtude dos cales se
presenta a oposicion.

d) Cando non se presentase o poder de repre-
sentacion no prazo previsto no artigo 57.3.

2. Se o escrito de oposicion non se axusta as
demais disposicions da Lei 17/2001 ou deste regula-
mento, a Oficina Espanola de Patentes e Marcas
notificara as irregularidades observadas ao opo-
nente para que no prazo de dez dias as repare, con
indicacién de que, de non o facer asi, se considerara
que desiste da oposicién. A resolucién que pona fin
ao procedemento pronunciarase, de forma expresa,
sobre a circunstancia que da lugar a que sexa tido
por desistido.»

Tres. O numero 2 do artigo 20 queda redactado do
seguinte modo:

«2. Se do exame efectuado resultar que a soli-
citude incorre, para a totalidade ou parte dos pro-
dutos ou servizos solicitados, nalgunha prohibicion
ou defecto conforme o previsto no artigo 20.1 da
Lei 17/2001, do 7 de decembro, ou se se presenta-

sen oposicions ou observaciéns de terceiros, e
estas non fosen inadmitidas ou tidas por desistidas
conforme o disposto no artigo anterior, a Oficina
Espanola de Patentes e Marcas decretara a suspen-
sion do expediente e comunicara ao solicitante os
reparos observados e as oposicions ou observa-
cions formuladas para que no prazo dun mes, con-
tado desde a publicacion do suspenso no “Boletin
Oficial de la Propiedad Industrial” presente as suas
alegaciéns, contestando ao suspenso decretado.
Para as marcas internacionais o dito prazo tera
unha duraciéon de entre dous e catro meses e esta-
blecerase por resoluciéon do director da Oficina
Espanola de Patentes e Marcas, deberase comuni-
car & Oficina Internacional e publicarse no “Boletin
Oficial de la Propiedad Industrial”.»

Catro. Os numeros 1 e 3 do artigo 56 quedan redac-

tados do seguinte modo:

«1. Agéas o disposto no numero seguinte, nin-
guén tera obriga de se facer representar ante a Ofi-
cina Espanola de Patentes e Marcas ou os érganos
competentes das comunidades autéonomas. Non
obstante, no suposto de que o interesado actue por
si mesmo e non tena domicilio nin sede social en
territorio do Estado espanol debera designar, para
os efectos de notificacions, un enderezo postal en
Espana ou, alternativamente, indicar que as notifica-
cidons lle sexan dirixidas por correo electrénico ou
por calguera outro medio técnico de comunicacion
de que dispona a citada oficina.»

«3. As persoas fisicas ou xuridicas que tenan o
seu domicilio ou un establecemento industrial ou
comercial efectivo e serio na Comunidade Europea
poderan actuar mediante un empregado destas,
sempre que este empregado acredite ante a Oficina
Espanola de Patentes e Marcas ou érganos compe-
tentes da comunidade autébnoma correspondente o
seu poder de representacion e cumpra as condicions
establecidas no niumero 1 para os efectos de notifi-
cacions. O empregado dunha persoa xuridica das
previstas neste numero poderad actuar tamén en
representacion doutras persoas xuridicas que
estean economicamente vinculadas con aquela,
incluso se estas persoas xuridicas non tiveren nin
domicilio, nin establecemento industrial ou comer-
cial efectivo e serio na Comunidade Europea.»

Cinco. Engadense os numeros 6 e 7 ao artigo 57 coa

seguinte redaccion:

«6. Nos supostos de solicitudes, escritos ou
comunicaciéns presentadas electronicamente que
non impliquen renuncia, alleamento, gravame ou
limitacion de dereitos poderase achegar, en lugar do
poder orixinal outorgado polo interesado, un
arquivo electrénico que contefia a copia integra
deste. Non obstante, o documento orixinal do poder
deberase presentar para a sua inclusion no expe-
diente cando se desista totalmente da solicitude,
cando a Oficina Espanola de Patentes e Marcas asi o
requira, ou cando calquera parte no procedemento
xustifique a posible existencia de falsidade deste ou
calquera outro defecto grave e asi o solicite expresa-
mente.

7. Cando, de acordo co numero anterior, se
deba presentar o poder orixinal, este deberase ache-
gar no prazo de dez dias que conceda a Oficina
Espanola de Patentes e Marcas ou no que reste para
que se cumpra o prazo previsto no numero 3 deste
artigo, se este prazo for superior. No suposto de que
o poder sexa requirido nalgun dos tramites previs-
tos nos artigos 11, 14 ou 20 deste regulamento, a sua

achega efectuarase nos prazos establecidos neles.
Unha vez requirida a presentacion do poder orixinal,
o incumprimento ou a sla achega extemporanea
producira os efectos previstos no numero 3 deste
artigo.»

Artigo quinto. Modificacion do Regulamento de execu-
cion da Lei 20/2003, do 7 de xullo, de proteccion xuri-
dica do deseno industrial, aprobado polo Real
decreto 1937/2004, do 27 de setembro.

O Regulamento de execucién da Lei 20/2003, do 7 de
xullo, de proteccion xuridica do deseno industrial, apro-
bado polo Real decreto 1937/2004, do 27 de setembro,
modificase nos seguintes termos:

Un. Aalineac)do nimero 1 do artigo 1 queda redac-
tada do seguinte modo:

«c) No suposto de que o interesado actue por
si mesmo e non tena domicilio nin sede social en
territorio do Estado espanol, debera designar, para
efectos de notificacions, un enderezo postal en
Espana ou, alternativamente, indicar que as notifica-
cions lle sexan dirixidas por correo electronico ou
por calguera outro medio técnico de comunicacion
de que dispona a Oficina Espanola de Patentes e
Marcas, sen prexuizo do disposto no artigo 155.2 da
Lei 11/1986, do 20 de marzo, de patentes.»

Dous. O artigo 26 queda redactado do seguinte
modo:

«1. A oposicion non se admitira:

a) Se o escrito de oposicidon non se presentou
dentro do prazo previsto no artigo 24.1.

b) Se non se aboou a taxa de oposicion.

c¢) Cando escrito de oposiciéon non permita
identificar inequivocamente o deseno contra o cal se
formula oposicion, a identidade do opofente ou os
motivos en que se funda, ou cando ningun dos invo-
cados se encontre entre os referidos no artigo 33
da lei.

d) Cando non se presentase o poder de repre-
sentacion en prazo.

2. Nos supostos previstos nas letras b), c) e d)
do niumero anterior daraselle ao opofente a oportu-
nidade de remediar os defectos ou presentar alega-
cions no prazo de dez dias, e non se admitira a opo-
sicion se aqueles persisten cando remate o dito
prazo.

3. Se o escrito de oposicidon non se axusta aos
demais requisitos previstos no artigo 25.1, a Oficina
Espanola de Patentes e Marcas notificaralle as irre-
gularidades observadas ao oponente para que no
prazo dun mes as repare, con indicacion de que, de
non o facer asi, se considerara que desiste da oposi-
cion. A resolucidén que pona fin ao procedemento
pronunciarase, de forma expresa, sobre a circuns-
tancia que da lugar a que sexa tido por desistido.»

Tres. A disposicién adicional segunda queda redac-
tada nos seguintes termos:

«Disposicidon adicional segunda. Representacion.

As normas contidas no artigo 56 do Regulamento
para a execucion da Lei 17/2001, do 7 de decembro,
de marcas, aprobado por Real decreto 687/2002,
do 12 de xullo, seran de aplicacién a representacion
dos interesados en calquera dos procedementos e
actuacions previstas nas normas reguladoras das
distintas modalidades de propiedade industrial, asi
como noutros procedementos cuxa competencia
recaia sobre a Oficina Espanola de Patentes e Mar-
cas. Seran tamén aplicables a todas modalidades

de propiedade industrial as normas relativas a
acreditacion da representacién a que se refiren os
numeros 1, 2, 4, 5 e 6 do artigo 57 do mencionado
regulamento.»

Disposicidon transitoria Unica. Réxime aplicable aos
procedementos.

Os procedementos iniciados antes da data de entrada
en vigor deste real decreto rexeranse pola normativa
anterior.

Non obstante, o artigo 29 do Real decreto 2245/1986,
do 10 de outubro, na sua nova redaccion conforme o
artigo primeiro niumero catro desta norma, aplicarase a
todas as solicitudes de patente para as cales a peticion de
informe sobre o estado da técnica se realice con posterio-
ridade & sua entrada en vigor.

Disposicion derrogatoria Unica. Derrogacion normativa.

Quedan derrogadas as disposicidons de igual ou infe-
rior rango que contradigan ou se opofan ao disposto
neste real decreto.

Disposicion derradeira primeira. Titulo competencial.

Este real decreto ditase ao abeiro da competencia
estatal exclusiva en materia de lexislacién sobre propie-
dade industrial, prevista no artigo 149. 1.9. da Constitu-
cion.

Disposiciéon derradeira segunda. Entrada en vigor.

Este real decreto entrara en vigor o dia seguinte ao da
sta publicacion no «Boletin Oficial del Estado».

Dado en Palma de Mallorca o 29 de agosto de 2008.
JUAN CARLOS R.

O ministro de Industria, Turismo e Comercio,
MIGUEL SEBASTIAN GASCON

MINISTERIO DA PRESIDENCIA

15042 REAL DECRETO 1471/2008, do 5 de setembro,
polo que se establece e regula a Rede de alerta
para os pensos. («kBOE» 224, do 16-9-2008.)

A alimentacion animal constitie un elo esencial na
cadea alimentaria con enorme transcendencia a hora de
garantir a seguranza alimentaria, no cal conflien nume-
rosas actuaciéns administrativas, entre as cales esta a
comunicacion de riscos, directos ou indirectos, para a
saude humana, a sanidade animal e o ambiente, entre as
autoridades competentes, asociados ao consumo de
pensos.

Con este fin, o artigo 50 do Regulamento (CE)
n.° 178/2002 do Parlamento Europeo e do Consello, do 28
de xaneiro de 2002, polo que se establecen os principios
e 0s requisitos xerais da lexislaciéon alimentaria, se crea a
Autoridade Europea de Seguranza Alimentaria e se fixan
procedementos relativos & seguranza alimentaria, dis-
puxo a creacién dun sistema de alerta rapida para os ali-
mentos e pensos cofecido polas siglas RASFF.

Por outro lado, a Lei 8/2003, do 24 de abril, de sani-
dade animal, no seu artigo 9 dispén que as administra-
cidns publicas, no d&mbito das suas respectivas compe-
tencias, estableceran e desenvolveran, de forma



